
Gizonezkoen inplikazioa genero-berdintasunean

Emakundek sortutako Gizonduz programak 10 urte bete ditu, eta, horren harira, hausnarketa
egin dute genero-berdintasunari begira gizonezkoek egindako eta egiteko daukaten bideaz.
Hortik abiatu gara sekuentzia honetan, gizonezkoak zer neurritan ari diren inplikatzen aztertzeko.

Ariketa hauek egin ditzakezu sekuentzia honetan:

- Gai honi buruz daukagun inpresioa komentatu eta audioa gainetik ulertu.
- Audioa arreta handiagoz entzun eta galderei erantzun.

- Lexikoarekin lotuta, audioan entzundako ideia batzuk osatu.

- Gaiari buruzko iritzia eman eta proposamenak egin.

https://labur.eus/rZPw0

1. Gizonduz programako zenbakiak

Gai honetan murgiltzen joateko, komentatu ondokoarekin:

Generoen arteko berdintasunean, zer inpresio daukazu gizonezkoen inplikazioari buruz?

Ondorengo audioan, Gizonduz programako koordinatzaileak datu batzuk emango ditu.

Entzun audioa eta eman azalpenak, modu laburrean, kopuru horiei buruz. .

2. Programaren balorazioa

Entzun berriro elkarrizketa (aurreko orrian daukazu audioa) eta aukeratu erantzun egokiena,
Ander koordinatzaileak esandakoa kontuan hartuz.

1. Gizonduz sortu zenean plazaratutako eskutitzak zioenez...

[J bidezkoa zen emakumeek egoera aldatu nahi izatea, baina ez zuten gizonezkoen eskubideen kontra jo behar.

[J zentzuzkoa zen gizonezkoek gizartean zeukaten pribilegio-egoera aldatzea.

[1 gizonezkoen pribilegioak garai bateko kontua ziren, egungo gizartean pixkanaka-pixkanaka desagertzen ari baitira.

2. Gizonduzeko koordinatzailearen aburuz...

[J apenas egin den ezer 10 urte hauetan genero-berdintasunaren alorrean.
[Jaurrerapausoak eman badira ere, ez da nahiko, gehiago egin beharra dago.
[1asko aurreratu da, espero zitekeena baino askoz gehiago.

3. Anderren ustez...

[ gizonezkoek ez dute gehiago egiten, ez dakitelako nola lagundu.

[J ukaezina da gizonezkoak nabarmen ari direla inplikatzen, zainketa-lanetan izan ezik.
[1 gizonezkoak ez dira gehiago inplikatzen, abantailak galdu nahi ez dituztelako.

4. Gizonezkoen sentsibilizazioari dagokionez...

[J asko dago egiteko; gazteekin, esterako, ez dute ia ezer egin.
[Jesan liteke aurrerapena nabaria dela.

[0 guraso gazte askok oraindik jarrera matxistak dituzte.

5. Aukeratu elkarrizketan esandakoarekin bat datorren esaldia.

0] Eskuinetik eta zenbait erakunde publikotatik feminismoaren kontrako jarrerak ari dira bultzatzen.
[1 Berdintasunaren aldeko borroka horretan, emakumeek dute nagusiki zer esana.

1 Erakunde publikoetatik bultzatu beharra dago feminismoaren borroka.

3. Elkarrizketako ideia batzuk osatzen

Osatu Gizonduz programako koordinatzaileak esandako ideia batzuk. Egiten duzunean, konparatu
zuk egindakoa bukaerako Erantzunak atalean emandakoarekin.

1- Askotan ez da gizonezkoentzat erraza berdintasunaren alde egitea, horrek ditugun pribilegio batzuei...
2- Ikastaroetan 7.000 gizon baino gehiagok parte hartu izana
sentsibilizazioari dagokionez.

3- Oro har, ez daukagu egunerokoan txertatuta berdintasuna; jauzi bat egin behar dugu...

4- Badago beste polo erreaktibo bat, ultraeskuinarekin lotuta dagoena, mezu batzuk zabaltzen ari dena...

4. Eta gizonezkoak zer?

Zenbateraino ari dira gizonezkoak inplikatzen genero-berdintasunean? Komentatu talde txikitan
puntu hauek:

- Zer lan egiten dituzte gizonezkoek etxean lehen, normalean, egiten ez zituztenak?

- Zertan ez dira behar adina inplikatzen ari?

- Zer neurri hartu beharko lirateke inplikazio handiagoa lortzeko? Nork hartu beharko lituzke neurriok?
- Martxa onean al goaz berdintasunerantz, ala motelegi?

Bukatzeko, komentatu talde osoaren aurrean. Bat al zatozte diagnostikoan eta proposamenetan?

ERANTZUNAK

1. Gizonduz programako zenbakiak

7.000 gizonezkok hartu dute parte Gizonduz-ek antolatutako ikastaroetan.
10.000 gizasemek sinatu zuten Gizonduz-en hasierako eskutitza.
30.000 motxila banatu dituzte aita izango direnen artean.

2. Programaren balorazioa

1. Gizonduz sortu zenean plazaratutako eskutitzak zioenez...

[J zentzuzkoa zen gizonezkoek gizartean zeukaten pribilegio-egoera aldatzea.
2. Gizonduzeko koordinatzailearen aburuz...

[J aurrerapausoak eman badira ere, ez da nahiko, gehiago egin beharra dago.
3. Anderren ustez...

[1 gizonezkoak ez dira gehiago inplikatzen, abantailak galdu nahi ez dituztelako.
4. Gizonezkoen sentsibilizazioari dagokionez...

[J esan liteke aurrerapena nabaria dela.

5. Aukeratu elkarrizketan esandakoarekin bat datorren esaldia.

1 Erakunde publikoetatik bultzatu beharra dago feminismoaren borroka.

3. Elkarrizketako ideia batzuk osatzen

1- Askotan ez da gizonezkoentzat erraza berdintasunaren alde egitea, horrek ditugun pribilegio batzuei uko egitea
suposatzen duelako.

2- lkastaroetan 7.000 gizon baino gehiagok parte hartu izana lorpen handi bat izan da sentsibilizazioari dagokionez.

3- Oro har, ez daukagu egunerokoan txertatuta berdintasuna; jauzi bat egin behar dugu hitzetatik ekintzetara.

4. Badago beste polo erreaktibo bat, ultraeskuinarekin lotuta dagoena, mezu batzuk zabaltzen ari dena
berdintasunaren eta feminismoaren kontra.

TRANSKRIPZIOA

KAZETARIA. Gizonak generoaren arteko berdintasunaren alde kontzientziatzeko, Emakundek duen programa
aitzindaria da 'Gizonduz'. Eta 2008ko apirilean aurkeztu zen jendaurrean helburu horrekin bat egiten zuten arlo
publikoko dozenaka gizaseme plazara aterata. Orain arte egindako bidea nola baloratzen duten eta, batez ere, aurrera
begira dituzten erronkei buruz hitz egiteko deitu diogu Ander Bergara Gizonduzeko koordinatzaileari. Egun on, Ander.

ANDER BERGARA. Kaixo, egun on.

KAZETARIA. Eskutitz hau sinatzen dugun gizonok badakigu gure gizartean ez dagoela berdintasunik emakumeen eta
gizonen artean eta emakumeak gizonen menpe daudela eta, ondorioz, gizonok hainbat pribilegio ditugula. Bidezkoa da
egoera aldatzea, emakumeen eskubidea delako eta gizarte osoaren onerako izango delako, baita gizonentzako ere. Hala
hasten zen orain 10 urte publikoki eta aurkezpen-txartel modura Gizonduzek zabaldu zuen eskutitza. Geroztik zein
atxikipen sozial izan du? Zein bilakaera izan du kontzientzia horrek?

ANDER BERGARA. Nik uste dut aurrerapausoak eman direla. [zatez, eskutitz hori 10.000 gizonek baino gehiagok sinatu
zuten. Aurrerapausoak nabaritzen ditugu, baina ez da nahikoa. Nik uste dut oraindik asko dagoela egiteko
berdintasunaren alde, gizonen inplikazioaren inguruan, eta hain justu 10 urte bete dira konpromiso pertsonal eta
kolektibo hori sustatu genuenetik. Eta 10 urteren ostean, kanpaina berri bat abiatu nahi dugu, hain justu konpromiso
horretan harago joateko, lortu duguna nahikoa ez delako, neurri zehatzagoak martxan jarri nahi ditugulako. Badakizu,
berdintasunaren alde dagoen konpromisoa areagotzeko, ez?

KAZETARIA. Zertan uste duzu egin dela aurrera?

ANDER BERGARA. Aurrera, nik uste dut, maila teorikoan edo diskurtsoan aurrera egin da, nik uste. Gizon gehienek
berdintasunaren alde daudela esaten dute. Nabari da ere emakumearen indarkeriaren kontrako agerraldiak eta ekintzak
antolatzen direnean, gizonen presentzia geroz eta handiagoa da. Zaintza-lanetan ere zerbait igo da, baina, oro har, ez
daukagu gure egunerokoan txertatuta berdintasuna, esango nuke nik. Hitzetatik ekintzetara egin behar dugu jauzi bat.
Eta askotan ez delako erraza berdintasunaren alde egitea, ditugun pribilegio batzuei uko egitea suposatzen duelako.

KAZETARIA. Sentsibilizazioa da, hain zuzen, Gizonduzen egiteko nagusienetakoa. Nola landu duzue hori? Ze mugarri
nabarmenduko zenituzke?

ANDER BERGARA. Bai. Bueno, nik esango nuke ba lorpen bat izan dela 7.000 gizon baino gehiagok parte hartu izana
antolatu ditugun ikastaroetan; kontuan izanda ere, oro har, gizonak ez daudela interesatuak halako prestakuntza
jasotzen. Nik uste dut hori lorpen handi bat izan zela sentsibilizazioan. (Baita) Ere, 30.000 motxila banatu genituen aita
izango ziren gizonen artean, aitatasun berdinzaleago bat bultzatzeko. Sare sozialetan ere hainbat gizon dauzkagu
jarraitzen gaituztenak. Eta ja gazteen inguruan ere, ba 2016an, atera genuen programa berezi bat “Gazteak
berdintasunean 2.0” eta hainbat ikasle eta irakaslek erabili izan dute tresna pedagogiko.., hori ba matxismoa
prebenitzeko gazteen artean.

KAZETARIA. Berdintasunaren alde hitzez bai, baina jarrerez eta ekintzez dauden gizonezkoen masa kritikoa handitzea,
hor dago gakoa Gizonduzen ustez. Esango zenuke feminismora hurbiltzen ari den masa kritiko hori ari dela handitzen?

ANDER BERGARA. Nire ustez handitzen ari da. Oro har, handitzen ari da, baina ez da nahikoa. Egia da ere, badago beste
polo bat, eta ultraeskuinarekin lotuta dagoena, eta mezu batzuk heltzen ari direla ere, polo erreaktibo bat,
berdintasunaren kontra eta feminismoaren kontra egiten duena, eta hor borroka antzeko bat dago, eta erakunde
publikoetatik dagokiguna da ba berdintasunaren alde eta feminismoaren alde dagoen, dauden pertsonak eta dagoen
mugimendu horri bultzada handiago ematea, nagusi izan dadin. Nik uste dut hor asko dugula egiteko, eta gizonok
bereziki.

